
Resolucion do 23 de maio de 2023 da Direccion Xeral de Formacion Profesional pola
que se convoca o programa Aulas de emprendemento na Formacion Profesional en
centros publicos que impartan ciclos medios e superiores de Formacion Profesional
dependentes da Conselleria de Cultura, Educacién, Formacion Profesional e
Universidades durante o ano 2023.

No Plan de Modernizacién da Formacion Profesional do Ministerio de Educacion y
Formacion Profesional proponse unha conversién da Formacion Profesional a través de
varios pasos, entre eles a incorporacién da dixitalizacion, a innovacién e o
emprendemento no sistema de Formacion Profesional. Con esta finalidade, as actuacions
centraranse en varios ambitos estratéxicos, entre os que se atopan a posta en
funcionamento de aulas de emprendemento en centros nos que se impartan ensinanzas
de Formacion Profesional.

Na nosa comunidade, a Conselleria de Cultura, Educaciéon, Formacién Profesional e
Universidades dentro do Plan de difusién e orientacion para a adquisicion e
recofiecemento das competencias profesionais, desenvolve os programas de
emprendemento en colaboracién co tecido produtivo galego. En particular, o Plan de
emprendemento no sistema educativo de Galicia, eduemprende, constitiuese como o
marco de fomento do espirito emprendedor no sistema educativo de Galicia, e establece
a estratexia de fomento da cultura emprendedora que a Conselleria de Cultura, Educacién,
Formacién Profesional e Universidades transmitird 8 comunidade educativa para impulsar
a creacion de riqueza e postos de traballo, fortalecendo o tecido produtivo e unha maior
oferta de servizos e produtos para a sociedade e os consumidores. O obxectivo global
deste plan é lograr un avance sensible na cultura do emprendemento no noso alumnado
e propor instrumentos que permitan cofiecer os logros alcanzados.

A actuacion de Aulas de emprendemento na Formacion Profesional enmarcase na
colaboracién entre a Conselleria de Cultura, Educaciéon, Formacién Profesional e
Universidades e o Ministerio de Educacion y Formacion Profesional dentro do Plan de
Modernizacion de la Formacion Profesional a través da compofente 20 — Plan Estratégico
de Impulso de la Formacion Profesional- do Plan de Recuperacion, Transformacion y
Resiliencia (PRTR).

Esta actuacion ten asignado o campo de intervencion 016 — Desarrollo de capacidades para
la especializacion inteligente, la transicion industrial, la iniciativa empresarial y la
adaptabilidad de las empresas al cambio — que conta cun 0% de coeficiente para o calculo
da axuda aos obxectivos climaticos, un 0% de coeficiente para o cdlculo da axuda aos
obxectivos ambientais e un 40% de coeficiente para o calculo da axuda a transicidn dixital,
de conformidade co anexo VI do Regulamento (UE) 2021/241 do Parlamento Europeo e do
Consello, do 12 de febreiro de 2021, polo que se establece o Mecanismo de recuperacion
e resiliencia.

Asi mesmo, esta actuacion esta alifiada coa Estratexia de Formacion Profesional Galicia
2030, que aposta polo emprendemento como un dos seus principais eixos, e co Plan
Innova FP Galicia, aprobado polo Consello da Xunta o 23 de marzo de 2023, e que pretende
impulsar a innovacion, a investigacién aplicada e o emprendemento na Formacion
Profesional galega.

Por todo o exposto anteriormente e coa finalidade de sequir avanzando na promocién da
cultura emprendedora, esta Direccion Xeral,

RESOLVE:

Artigo 1. Obxecto

Esta resoluciéon ten por obxecto convocar o programa Aulas de emprendemento na
Formacion Profesional e establecer as bases de participacién durante ano 2023.

As aulas seleccionados pasardn a formar parte da Rede de aulas de emprendemento, que
ten os seguintes obxectivos:

1. Coordinar a actividade emprendedora nos seus respectivos centros educativos.

2. Potenciar desde as ensinanzas de Formacion Profesional os proxectos de creacion
de pequenas e medianas empresas, facilitando espazos e colaboracién para o
apoio de iniciativas emprendedoras.

3. Promover o emprendemento como marca do alumnado de Formacién Profesional,
capaz de contribuir a xeracién de valor nas empresas.

4. Promover o emprendemento social entre o alumnado de Formacion Profesional.

5. Ofrecer un marco de traballo colaborativo e de difusion de actividades e iniciativas
para todos os centros educativos con Aula de emprendemento.

6. Facilitar a formacion necesaria en materia de emprendemento ao profesorado e
ao alumnado de Formacién Profesional.

7. Celebrar diferentes actividades de emprendemento destinadas ao alumnado de
Formacién Profesional.

8. Promover relaciéns con instituciéns, empresas ou outras entidades colaboradoras
que participen en iniciativas emprendedoras.

Artigo 2. Destinatarios

Poderan participar nesta convocatoria os centros publicos dependentes da Conselleria de
Cultura, Educacion, Formacién Profesional e Universidades que durante o curso 2022/23
impartan ciclos de grao medio e superior de Formacién Profesional e que non foran
seleccionados en convocatorias anteriores.

Os centros que xa participaron neste programa no ano 2022 seran incluidos de oficio na
Rede de aulas de emprendemento do ano 2023.

Artigo 3. Actividades do programa

O programa Aulas de emprendemento na Formacién Profesional ten como obxectivo a
creacion dunha Rede de aulas de emprendemento para o desenvolvemento de actividades
de emprendemento nos centros educativos publicos que impartan ensinanzas de grao
medio ou superior de Formacidn Profesional, para canalizar as iniciativas emprendedoras
do alumnado do centro educativo, e en particular do alumnado que esta préximo a
finalizar os ciclos, mediante un sistema de orientacién, guia e titoria das ideas
emprendedoras aportadas polo propio alumnado.

Polo tanto, tratase de ofrecer un soporte administrativo, técnico e de infraestruturas nas
primeiras fases dun proxecto emprendedor, similar ao dun marco de desenvolvemento
dunha startup.

Con este programa preténdese desenvolver acciéns nas que o alumnado de ciclos de
Formacién Profesional e alumnado titulado reciba o asesoramento e axuda necesarios

para pofier en marcha o seu proxecto empresarial. Por tanto, nel desenvolveranse acciéns
formativas, de asesoramento, e de desenvolvemento dos estudos e informes previos a
posta en marcha do proxecto. Se o proxecto alcanzase un nivel de madurez suficiente para
a sua posta en marcha e requirise dun espazo para o seu desenvolvemento, desde a aula
faranse as xestidns necesarias para a sua integracion nun viveiro da Rede de viveiros de
empresa do programa eduemprende.

Polo tanto, para poder desenvolver ditas actuaciéons (formacion, asesoramento,
desenvolvemento e acompafiamento na elaboracion de estudos, informes, xestions e
tramites) :

e Contarase cos espazos, mobiliario e equipamentos necesarios para cumprir dito
cometido, a través dun ambiente propicio e dindmico que permita abordar as
iniciativas emprendedoras: traballo creativo e en equipo, adaptado aos novos
modelos empresariais,...

e As actividades formativas focalizaranse no desenvolvemento das habilidades e
competencias que o alumnado debe adquirir para ter un enfoque emprendedor:
habilidades persoais, sociais, de relaciéon, de comunicacion, de definicién de
produto, de desenvolvemento de prototipos, de propostas, ...

e As actividades deberanse integrar na programacion e planificacién de actividades
do centro e no proxecto educativo do centro e, polo tanto, contar asi coa
implicacion dos distintos departamentos do mesmo.

e Estas aulas formaran a Rede de aulas de emprendemento e integraranse na Rede
de viveiros do programa eduemprende, como aulas de emprendemento asociadas
aos viveiros da rede.

e Un/unha docente do centro solicitante asumird a funcién de coordinacién das
actividades da aula de emprendemento, co fin de asegurar o contacto e a
comunicacion regular coa conselleria, promover unha colaboracién eficaz e
facilitar a distribucién e realizacién do traballo en equipo. A persoa coordinadora
dispora no seu horario de como minimo tres horas semanais de dedicacién ao
desenvolvemento das actividades da aula.

Artigo 4. Presentacion de solicitudes

Para participar neste programa o centro educativo debera cubrir e presentar a instancia
de solicitude (Anexo 1), xunto cun proxecto de aula de emprendemento segundo os
apartados do Anexo Il. A extension maxima sera de 20 paxinas, en formato DIN A4, letra
Arial tamafio 12 e entrelifiado sinxelo. Os proxectos deberdn estar redactados en galego.
Cada centro educativo poderd presentar unha unica solicitude.

As solicitudes dirixiranse a Direccion Xeral de Formacion Profesional e presentaranse
obrigatoriamente por medios electrénicos na Sede Electrénica da Xunta de Galicia
(https://sedexunta.gal) a través do formulario correspondente ao procedemento de
presentacion electrénica de solicitudes, escritos e comunicacidons que non conten cun
sistema electroénico especifico nin cun modelo electrénico normalizado (c6digo PRO04A).
Para a presentacion das solicitudes podera empregarse calquera dos mecanismos de
identificacion e sinatura admitidos pola sede electrénica da Xunta de Galicia, incluido o
sistema de usuario e clave Chave365 (https://sede.xunta.gal/tramites-e-
servizos/chave365). Ademais, remitirase copia da solicitude e da documentacién ao
enderezo de correo electrénico solicitudes.eduemprende@edu.xunta.gal nos prazos
establecidos para a presentacion.

O prazo de presentacion de solicitudes sera de vinte dias naturais a contar desde o dia
seguinte ao da publicacidon desta resolucién na paxina web da Conselleria de Cultura,
Educacién, Formacion Profesional e Universidades (https://www.edu.xunta.gal/fp/).

Unha vez finalizado o prazo de presentacion de solicitudes publicarase a listaxe de centros
presentados a esta convocatoria na paxina web da Conselleria de Cultura, Educacién,
Formacién Profesional e Universidades (https://www.edu.xunta.gal/fp/). Nesa mesma
listaxe requirirase aos centros cuxa solicitude presente defectos formais ou omisién
dalgun documento esixido para que, nun prazo maximo de 10 dias contados a partir do dia
seguinte ao da publicacion desta listaxe, emenden ou completen a documentacién da sua
solicitude. De non facelo, entenderanse por desistidos da sua solicitude.

Os centros que xa foron seleccionados en convocatorias anteriores non deberan presentar
solicitude na presente convocatoria, dado que xa se atopan integrados na Rede de aulas
de emprendemento.

Artigo 5. Desenvolvemento do programa

As actividades das aula de emprendemento desenvolveranse durante o ano 2023.

Artigo 6. Seleccion dos centros

Unha vez pechado o prazo de admisidn de solicitudes crearase unha comision de seleccion
gue estara composta por tres persoas da Subdireccion Xeral de Innovacién Profesional e
Coordinacion co Sistema Produtivo, con categoria de subdirector/a xeral, xefe/a de servizo
ou asesor/a técnico/a docente. Unha delas actuara como presidente/a da comisién e outra
como secretario/a.

A valoracion dos proxectos axustarase aos seguintes criterios:

e O impacto das actividades na aprendizaxe integral do alumnado, traballando o
sentido de iniciativa e espirito emprendedor, implicando e motivando ao alumnado
e analizando a experiencia emprendedora entre o alumnado, docente/s e centro
educativo (50 puntos).

e Alintegracion de novas formulaciéns na practica docente para mellorar o proceso
de ensino-aprendizaxe referido & integracion da cultura emprendedora no centro
educativo, valorando os recursos didacticos empregados e a aplicacidon nova e
orixinal na practica docente (30 puntos).

e Aviabilidade das actividades propostas e a adecuacién das mesmas aos prazos de
execucion establecidos (20 puntos).

A comisién poderd dispofier a constitucion dunha subcomision técnica especializada sé
para os efectos de colaborar na valoracion dos aspectos técnicos que se lle encomenden.

A comision de seleccidn, unha vez valoradas as solicitudes presentadas, realizard unha
proposta de resolucién desta convocatoria, que elevara a Directora Xeral de Formacién
Profesional, quen ditard resolucién. Dita resolucién publicarase na paxina web da
Conselleria de Cultura, Educacion, Formaciéon Profesional e Universidades
(http://www.edu.xunta.es/fp/).

Artigo 7. Pagamento e xustificacion

Os centros seleccionados recibiran unha achega econémica de 5.000,00 € (cinco mil euros)
por aula de emprendemento. Este importe sera transferido ao centro educativo nun pago

unico, no periodo correspondente ao exercicio econémico 2023. Os gastos teran que
imputarse na sua totalidade antes do 22 de decembro de 2023.

O centro educativo participante remitira a Direccidon Xeral de Formacién Profesional (ata
0 22 de decembro de 2023) a memoria final cos apartados que se indican no Anexo Il desta
resolucion. As memorias enviaranse por correo electronico ao enderezo
solicitudes.eduemprende@edu.xunta.gal. Indicarase no asunto Memoria Aulas de

emprendemento na FP 2023 - nomeCentro.

A non entrega da memoria final no prazo indicado poderd ser causa de revogacion das
cantidades asignadas, debendo proceder ao reintegro da cantidade percibida, sen
prexuizo das responsabilidades que se lle poidan esixir.

Artigo 8. Dotacion orzamentaria

A esta convocatoria destinarase un total de 425.000,00 € (catrocentos vinte e cinco mil
euros) con cargo a aplicacion orzamentaria 10.07.422M.640.20 da Conselleria de Cultura,
Educacién, Formacion Profesional e Universidades, dos orzamentos de 2023. Destes,
300.000 € (trescentos mil euros) seran destinados a financiar as 60 aulas de
emprendemento dos centros que xa participaron no programa no ano 2022, mentres que
125.000 € (cento vinte e cinco mil euros) destinaranse a creacion de 25 novas aulas de
emprendemento na Formacion Profesional.

As actividades desenvolvidas neste programa incluense no Plan de Modernizacion de la
Formacién Profesional e estdn enmarcadas na comporfiente 20 - Plan Estratégico de
Impulso de la Formacién Profesional— do Plan de Recuperacion, Transformacion y Resiliencia,
financiada polo Ministerio de Educacion y Formacién Profesional e pola Unién Europea -
NextGenerationEU.

Polo tanto as publicaciéns impresas ou electrénicas e notificacions feitas por calquera
medio conterdn o logo institucional do Ministerio de Educacion y Formacion Profesional, o
logo da Unién Europea co lema Unién Europea — NextGenerationEU, o logo do PRTR e unha
declaracion de financiacion que indique “financiado polo Ministerio de Educacion y
Formacion Profesional e pola Union Europea-NextGenerationEU".

Ademais, as actuaciéons de comunicacién, convocatoria, publicidade, resoluciéon e
notificaciéon derivadas da achega do Estado a este programa cumprirdn os requisitos de
publicidade, segundo os cales en todas as actuaciéns que se deriven dos instrumentos
contractuais ou convencionais realizados con calquera persoa fisica ou xuridica, publica
ou privada, inserirase a imaxe institucional, que ha de incluir sempre o Escudo de Espaiia
e a denominacion do Ministerio, tal como establécese no Real Decreto 1465/1999, do 17
de setembro, polo que se establecen criterios de imaxe institucional e regulase a
producion documental e o material impreso da Administracién Xeral do Estado e, na
Resolucion do 21 de setembro de 2021, da Secretaria de Estado de Funcién Publica, pola
que se actualiza o Manual de Imaxe Institucional, adaptdndoo & nova estrutura de
departamentos ministeriais da Administracién Xeral do Estado.

Asi mesmo, deberase incluir unha placa publicitaria que cumpra cos requisitos de
publicidade citados nos paragrafos anteriores e que indique que se trata de actuacions
financiadas polo Ministerio de Educacion y Formacion Profesional no marco do Plan de
Modernizacién da FP - Creacion de Aulas de Emprendemento na Formacién Profesional.

Os participantes nas actividades desenvolvidas dentro desta actuacién deberan asinar o
modelo de toma de cofiecemento (Anexo IV).

Artigo 9. Gastos elixibles

Considéranse elixibles os seguintes gastos:

e Formacion do profesorado responsable da aula en cuestiéns relacionadas coa aula
de emprendemento.

e Gastos derivados das accions e proxectos de emprendemento postos en marcha
polo centro ou en colaboracién con outras organizacions.

e Gastos directos en bens e servizos, tramitados mediante externalizacidéns, que
poidan vincularse inequivocamente coa actuacién. Non seran elixibles os gastos
de inmobilizado nin de bens inventariables.

e Gastos relacionados coa informacién e difusion desta actuacion.

Entre as actividades que se se vefien desenvolvendo nos centros educativos e que se
poden financiar a través desta actuacion estan as seguintes:

e Xornadas de emprendemento para o alumando do centro (sensibilizacién,
encontros con empresarios...).

e Formacion relacionada co emprendemento.

e Formacion en soft skills para o alumnado.

e Concursos de emprendemento entre o alumnado.

e Presentacién e defensa de ideas de negocio do alumnado.

e Asesoramento especializado de proxectos e iniciativas do alumnado que desexe
emprender (estudos de viabilidade, informes técnicos, etc.)

e Ferramentas de apoio a proxectos de emprendemento.
e Elaboracién de materiais didacticos relacionados co emprendemento

e Mobilidade do profesorado e do alumnado aos viveiros da Rede de viveiros de
empresa en centros educativos ou doutra entidade, vinculados a proxectos de
emprendemento desenvoltos na aula.

Artigo 10. Obrigas dos centros educativos
Os centros beneficiarios comprométense a:
1. Desenvolver todas as actuacidns incluidas no proxecto no prazo establecido.

2. Desenvolver e colaborar nas accions de difusion e publicacion das experiencias que
se organicen, asi como & cesion a favor da Conselleria de Cultura, Educacién,
Formacion Profesional e Universidades dos dereitos de edicion e difusion, e ao
cumprimento das obrigaciéons de publicidade, comunicacién e notificacion
derivadas da financiacidon deste programa de acordo co establecido no Artigo 8
desta resolucién.

3. Garantir o respecto ao principio de non causar un prexuizo significativo ao medio
ambiente (principio DNSH polas suas siglas en inglés, «Do No Significant Harm») e
o etiquetado climatico e dixital, de acordo co previsto no Plan de recuperacion,
transformacion e resiliencia (PRTR), aprobado polo Consello de Ministros o 27 de
abril de 2021 e polo Regulamento (UE) n°® 2021/241 do Parlamento Europeo e do
Consello, do 12 de febreiro de 2021, polo que se establece o Mecanismo de
recuperacion e resiliencia.

4. Asegurar a regularidade do gasto subxacente e a adopcion de medidas dirixidas a
previr, detectar, comunicar e corrixir a fraude e a corrupcidn, previr o conflito de
intereses e o dobre financiamento.

5. Cumprimentar unha declaracion responsable de ausencia de conflito de intereses
(DACI) en todos os procedementos de adxudicaciéon de contratos, conforme ao
modelo establecido na Orden HFP/55/2023, de 24 de enero, relativa al analisis
sistematico del riesgo de conflicto de interés en los procedimientos que ejecutan el
Plan de Recuperacion, Transformacion y Resiliencia. A DACI debera estar asinada
por todas as persoas intervenientes no procedemento de adxudicacién.

Artigo 11. Datos de caracter persoal

Os datos persoais recadados neste procedemento seran tratados na sua condicién de
responsable pola Xunta de Galicia - Conselleria de Cultura, Educacion, Formacién
Profesional e Universidades coas finalidades de levar a cabo a tramitacién administrativa
que se derive da xestion deste procedemento e a actualizacién da informacion e contidos
do seu expediente persoal.

Co fin de darlle a publicidade esixida ao procedemento, os datos identificadores das
persoas interesadas seran publicados conforme ao descrito na presente norma
reguladora a través dos distintos medios de comunicacién institucionais de que dispdén a
Xunta de Galicia como son os diarios oficiais, paxinas web e os taboleiros de anuncios.

As persoas interesadas poderan acceder, rectificar e suprimir os seus datos, asi como
exercer outros dereitos ou retirar o seu consentimento, a través da sede electrénica da
Xunta de Galicia ou en persoa nos lugares e rexistros establecidos na normativa
reguladora do procedemento administrativo comun, segundo se explicita na informacion
adicional recollida en https://www.xunta.gal/proteccion-datos-persoais.

No caso de existir diferentes referencias normativas en materia de proteccion de datos
persoais neste procedemento, prevalecerdn en todo caso aquelas relativas ao
Regulamento (UE) 2016/679, Xeral de Proteccion de Datos.

Artigo 12. Control e loita contra a fraude

O centros beneficiarios someteranse as actuacions de control que realice a Conselleria de
Cultura, Educacion, Formacion Profesional e Universidades para o seguimento dos
proxectos aprobados e as de control financeiro que correspondan a Intervencion Xeral da
Comunidade Autédnoma, asi como as actuacions de comprobacion previstas na lexislacién
do Tribunal de Contas e do Consello de Contas, no exercicio das suas funcidns de
fiscalizacién e de control do destino das axudas.

Calquera persoa que tefa coflecemento de feitos que poidan ser constitutivos de fraude
ou irregularidade en relacion cos proxectos financiados con cargo a fondos procedentes
da Union Europea, como é o caso, podera poér os ditos feitos en cofiecemento do Servizo
Nacional de Coordinacién Antifraude (SNCA) da Intervencion Xeral da Administracion do
Estado por medios electrénicos a través da canle habilitada para o efecto na web:

https://www.igae.pap.hacienda.gob.es/sitios/igae/es-ES/Paginas/denan.aspx

Asi mesmo, a Xunta de Galicia ten a disposicion da cidadania un canal de denuncias sobre
irregularidades ou condutas de fraude a través do Sistema integrado de atencién &
cidadania (SIACI):

https://www.xunta.gal/sistema-integrado-de-atencion-a-cidadania?langld=es_ES

A deteccion de irregularidades pode implicar a aplicacidon de correccidns financeiras e a
solicitude de devolucién dos importes percibidos indebidamente, tal como se establece
no Regulamento (UE) n°® 2021/241 do Parlamento Europeo e do Consello, do 12 de febreiro
de 2021, polo que se establece o mecanismo, e na Orden HFP/1030/2021, del 29 de
septiembre, por la que se configura el sistema de gestion del Plan de Recuperacion,
Transformacion y Resiliencia.

No control e loita contra a fraude a Cultura, Educacion, Formacién Profesional e
Universidades actuara de conformidade co establecido no seu plan especifico de
prevencién de riscos de xestion e medidas antifraude aprobado o 18 de febreiro de 2022.

Santiago de Compostela, na data de sinatura dixital

M? Eugenia Pérez Fernandez

A Directora Xeral de Formacion Profesional

Asinado por: MARIA EUGENIA PEREZ FERNANDEZ

Cargo: Directora Xeral
Data e hora: 23/05/2023 12:03:37

